
Монгол Улсын Их Хурлын Зургаа дахь удаагийн сонгуулиар байгуулагдсан Улсын Их Хурлын Ээлжит бус чуулганы Байгаль орчин, хүнс, хөдөө аж ахуйн байнгын хорооны 2012 оны 09 дүгээр сарын 12-ны өдөр (Лхагва гариг)-ийн хуралдаан 11 цаг 20 минутад Төрийн ордны “Б” танхимд эхлэв. 
Байнгын хорооны дарга, Улсын Их Хурлын гишүүн Г.Баярсайхан ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 15 гишүүнээс 8 гишүүн ирж, 53,3 хувийн ирцтэй байв. 
Чөлөөтэй: А.Бакей, Б.Наранхүү, Ц.Цолмон;
Тасалсан: Х.Болорчулуун, М.Зоригт, Ц.Оюунгэрэл, Д.Эрдэнэбат;
Нэг. “Засгийн газрын 2012-2016 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /анхны хэлэлцүүлэг/
Хэлэлцэх асуудалтай холбогдуулан Байгаль орчин, ногоон хөгжлийн сайд С.Оюун, Тогтвортой хөгжил, стратегийн төлөвлөлтийн газрын дарга Ц.Банзрагч, Тогтвортой хөгжил, стратегийн төлөвлөлтийн газрын мэргэжилтэн Х.Хишигжаргал, Үйлдвэр, хөдөө аж ахуйн сайд Х.Баттулга, Төрийн нарийн бичгийн дарга Х.Золжаргал, Стратеги төлөвлөлт, бодлогын газрын дарга Л.Чой-Иш, Газар тариалан эрхлэлтийг зохицуулах газрын дарга Ц.Рэнчинсэнгээ, Мал аж ахуйн  газрын дарга П.Ганхуяг, Байгаль орчин, хүнс, хөдөө аж ахуйн байнгын  хорооны зөвлөх Б.Мөнхцэцэг, референт Б.Баярмаа нарын бүрэлдэхүүнтэй ажлын хэсэг байлцав.

Төсөл санаачлагчийн илтгэлтэй холбогдуулан Улсын Их Хурлын гишүүн О.Баасанхүүгийн тавьсан асуултад Улсын Их Хурлын Я.Санжмятав, С.Оюун нар хариулж, тайлбар хийв.

Улсын Их Хурлын гишүүн О.Баасанхүү, Х.Баттулга, С.Дэмбэрэл, Б.Гарамгайбаатар нар санал хэлсэн болно.

Г.Баярсайхан: - Үйлдвэр, хөдөө аж ахуйн сайд Х.Баттулгын гаргасан  “Улсын Их Хурал, Засгийн газраас баталж гаргасан Шинэ бүтээн байгуулалт, төмөр замын бодлого, төрөөс  малчдын талаар баримтлах бодлого, монгол мал, хүнсний аюулгүй байдал, үйлдвэржүүлэлт, хөдөө аж ахуйн бирж зэрэг төсөл хөтөлбөрүүдийн хэрэгжилтийг эрчимжүүлнэ гэж нэмэх, тусгах” гэсэн зарчмын зөрүүтэй саналыг дэмжиж байгаа гишүүд гараа өргөнө үү.
Зөвшөөрсөн:
  7


Татгалзсан:

  1


Бүгд:


  8


Гишүүдийн олонхийн саналаар дэмжигдлээ.

Г.Баярсайхан: - 1.С.Дэмбэрэл гишүүний гаргасан Аюулгүй орчинтой монгол хүн гэсэн 4 дүгээр бүлгийн үйл ажиллагааны хэсэгт “Байгаль орчинд ээлтэй технологи, цэвэр үйлдвэрлэл, ногоон хэрэглээг урамшуулах замаар бага нүүрстөрөгч бүхий нийгэмд шилжих ногоон хөгжлийн бодлого хэрэгжүүлэх, эхлэх” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн:
  7


Татгалзсан:

  1


Бүгд:


  8


Гишүүдийн олонхийн саналаар дэмжигдлээ.
2.Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт “Био аюулгүй байдлын өндөр зэрэглэлийн лаборатори байгуулж, эрсдэлийн үнэлгээ, хяналтыг сайжруулна” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн:
  7


Татгалзсан:

  1


Бүгд:


  8


Гишүүдийн олонхийн саналаар дэмжигдлээ.
3.Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт “Ойжуулах, ногоон хэрэм байгуулах, шинжлэх ухаан технологийн шийдлийг боловсронгуй болгож, 30000 га-аас доошгүй талбайг ойжуулна” гэж нэмж тусгах саналыг дэмжиж байгаа гишүүд гараа өргөнө үү.

Зөвшөөрсөн:
  8


Татгалзсан:

  0


Бүгд:


  8


Гишүүдийн олонхийн саналаар дэмжигдлээ.
4.Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт “Орчны бохирдол, доройтол, агаар мандлын гаралтай аюултай үзэгдлээс сэрэмжлүүлэх чадавхийг нэмэгдүүлнэ” гэж нэмэх саналыг дэмжиж байгаа гишүүд гараа өргөнө үү.

Зөвшөөрсөн:
  8


Татгалзсан:

  0


Бүгд:


  8


Гишүүдийн олонхийн саналаар дэмжигдлээ.
Г.Баярсайхан: - 1.О.Баасанхүү гишүүний гаргасан Хуулийн тухай хууль батлах зэрэг хэсгийг хасч, Хууль тогтоомжийг боловсронгуй шинжлэх ухаанч байдлаар батлагдах асуудалд анхаарал тавьж, хэрэгжилтэд хяналт тавина гэсэн саналыг дэмжиж байгаа гишүүд гараа өргөнө үү.

Зөвшөөрсөн:
  7


Татгалзсан:

  1


Бүгд:


  8


Гишүүдийн олонхийн саналаар дэмжигдлээ.

2.Улс төрийн намын хариуцлага, Улс төрийн намын тухай хуулийг шинэчлэн батлуулах байдлаар хариуцлагыг дээшлүүлэх гэсэн саналыг дэмжиж байгаа гишүүд гараа өргөнө үү.

Зөвшөөрсөн:
  6


Татгалзсан:

  2


Бүгд:


  8


Гишүүдийн олонхийн саналаар дэмжигдлээ.

3.Органик хөдөө аж ахуйг эрчимжүүлэх, эдийн засаг, санхүү, банкны тааламжтай нөхцөлийг бүрдүүлж, Органик монгол үндэсний хөтөлбөр батлуулж эрчимжүүлнэ гэсэн саналыг дэмжиж байгаа гишүүд гараа өргөнө үү.

Зөвшөөрсөн:
  7


Татгалзсан:

  1


Бүгд:


  8


Гишүүдийн олонхийн саналаар дэмжигдлээ.

Байнгын хорооноос гаргасан тогтоолыг Төрийн байгуулалтын байнгын хороонд хүргүүлэхээр тогтов.

Уг асуудлыг 11 цаг 35 минутад хэлэлцэж дуусав.

Хоёр. Ургац хураалтын бэлтгэл ажил, үр тарианы агуулах савны хүрэлцээ хангамж, цаг үеийн байдлаар Үйлдвэр, хөдөө аж ахуйн сайдын мэдээлэл сонсох
Хэлэлцэх асуудалтай холбогдуулан Үйлдвэр, хөдөө аж ахуйн сайд Х.Баттулга, Төрийн нарийн бичгийн дарга Х.Золжаргал, Стратеги төлөвлөлт, бодлогын газрын дарга Л.Чой-Иш, Газар тариалан эрхлэлтийг зохицуулах газрын дарга Ц.Рэнчинсэнгээ, Мал аж ахуйн  газрын дарга П.Ганхуяг, Байгаль орчин, хүнс, хөдөө аж ахуйн байнгын  хорооны зөвлөх Б.Мөнхцэцэг, референт Б.Баярмаа нарын ажлын хэсэг байлцав.

Мэдээллийг Үйлдвэр, хөдөө аж ахуйн сайд Х.Баттулга танилцууллаа.

Мэдээлэлтэй холбогдуулан Улсын Их Хурлын  гишүүн О.Баасанхүү, Л.Эрдэнэчимэг, Г.Баярсайхан нарын тавьсан асуултад Үйлдвэр, хөдөө аж ахуйн сайд Х.Баттулга, Төрийн нарийн бичгийн дарга Х.Золжаргал нар хариулж, тайлбар хийв.

Улсын Их Хурлын гишүүн С.Дэмбэрэл, О.Баасанхүү, Л.Эрдэнэчимэг, Г.Баярсайхан нар санал хэлсэн болно.

Уг асуудлаар Байгаль орчин, хүнс, хөдөө аж ахуйн байнгын хорооноос тогтоол гарахаар тогтов.
Хуралдаан 12 цаг 00 минут өндөрлөв.
Тэмдэглэлтэй танилцсан:
БАЙГАЛЬ ОРЧИН, ХҮНС, 

ХӨДӨӨ АЖ АХУЙН БАЙНГЫН 

ХОРООНЫ ДАРГА
                                                                Г.БАЯРСАЙХАН
Тэмдэглэл хөтөлсөн:
ХУРАЛДААНЫ ТЭМДЭГЛЭЛ 

ХӨТЛӨГЧ







М.НОМИНДУЛАМ
МОНГОЛ УЛСЫН ИХ ХУРЛЫН ЭЭЛЖИТ БУС ЧУУЛГАНЫ БАЙГАЛЬ ОРЧИН,

ХҮНС, ХӨДӨӨ АЖ АХУЙН  БАЙНГЫН ХОРООНЫ 2012 ОНЫ

9 ДҮГЭЭР САРЫН 12-НЫ  ӨДӨР (ЛХАГВА ГАРИГ)-ИЙН

ХУРАЛДААНЫ ДЭЛГЭРЭНГҮЙ

ТЭМДЭГЛЭЛ
Хуралдаан 11 цаг 20 минутад эхлэв.
Г.Баярсайхан: - 2012 оны 09 дүгээр сарын 12-ны өдрийн хуралдааны гишүүдийн ирц бүрдсэн тул нээснийг мэдэгдье. Байнгын хорооны хуралдаанаар дараах асуудлыг хэлэлцэнэ. “Засгийн газрын үйл ажиллагааны хөтөлбөр батлах тухай” Улсын Их Хурлын тогтоолын төсөл анхны хэлэлцүүлэг, Ургац  хураалтын бэлтгэл ажил үр тарианы  агуулах савны хүрэлцээ хангамж, цаг үеийн байдлаар Үйлдвэр, хөдөө аж ахуйн сайдын мэдээлэл сонсоно. Байнгын хорооны гишүүд төсөл санаачлагчдаас асуух асуулт байна уу? За О.Баасанхүү гишүүн.
Нэг. “Засгийн газрын 2012-2016 оны үйл ажиллагааны хөтөлбөр батлах тухай” Улсын Их Хурлын тогтоолын төсөл /анхны хэлэлцүүлэг/
О.Баасанхүү: - Би Хууль зүйн байнгын хороон дээр хоцорч ороод эндээс саналаа асуултаар оруулчихаарай хэлсэн юм. Энэ нөгөө Засгийн газрын юу байгаа шүү дээ. Засгийн газар дээр 3 асуулт байгаад байгаа юм. Нэгдүгээрт нь гишүүд бол үзсэн байх. Хуулийн тухай хууль батална гээд яваад байх юм. Хасах хэрэгтэй байна л даа. Үндсэн хуулиас давуу хууль батлах гээд байгаа юм шиг. Хоёрдугаарт нь тэр намтай холбоотой нэг сонин юм яваад байгаа юм. Та бүгд юун дээр очиж үзсэн байх. Гуравдугаарт нь тэр нөгөө Их Хурал баталчихсан юмыг Засгийн газрын мөрийн хөтөлбөр дотор явуулаад байх юм. Өргөдлийн байнгын хороо байгуулна ч гэх шиг. Өргөдлийн байнгын хороог Засгийн газар байгуулахгүй шүү дээ. Тэрийг чинь өмнө байгуулчихсан, Засгийн газар байгуулахгүй шүү дээ тийм ээ, Их Хурал байгуулчихсан тэгсэн энэ  Засгийн газрын хөтөлбөр дотор яваад байна. Энэ 3-ыг юу гэдгийн 2-ыг нь хасаад нэгийг нь найруулах тал дээр боломж байдаг юм болов уу? Хэдийгээр байгаль орчны чиглэлийн биш  ч гэлээ гэсэн Төрийн байгуулалтын байнгын хороо руу оруулахад намайг ийм зүйл хэлсэн гэдгийг бас тодруулаад оруулж болох уу? Өөр асуулт байхгүй.
Г.Баярсайхан: - Зарчмын зөрүүтэй санал та оруулж.
Я.Санжмятав: - Би тайлбар явчих уу?
Г.Баярсайхан: - За Я.Санжмятав сайд тайлбар.
Я.Санжмятав: - Хуультай холбогдолтой энэ асуудлаараа бол бичээд өгч болох байх. Х.Тэмүүжин сайдыг ирээд тайлбар өг гэвэл өгчих байх. Намтай холбогдолтой асуудал дараагийнх нь энэ Байнгын хорооны энэ асуудал бол орохгүйгээр өчигдөр орой бид нар бас ярилцаад зөвлөлдөөд шийдчихсэн. Тийм учраас тэр асуудлаар бол Ч.Сайханбилэг сайдыг тань руу бас холбогдох хүмүүсээ яриулаад тайлбар өгөөрэй гээд хэлчихье сүүлийнх нь 2 дээр. Эхнийх нь би сайн хариулж мэдэхгүй учраас Х.Тэмүүжин сайд руу ажлын хэсгийнхэн яриад тэгээд О.Баасанхүү гишүүнд тайлбар өгчихвөл зүгээр байх тийм ээ? 
Г.Баярсайхан: - За С.Оюун сайд тайлбар тавина гэж байна.
С.Оюун: - Хуулийн тухай хууль гэдгийг Засгийн газар дээр бас ярьж байсан. Х.Тэмүүжин сайдын  санаа нь бол хуулийн төслийг боловсруулах өргөн мэдүүлэх тухай хууль байна шүү дээ тэр хуулийг илүү боловсронгуй болгох, иргэдэд нээлттэй болгох, санал гомдлыг нь юу яахаасаа өмнө аливаа нэгэн хуулийг санаачилж, боловсруулж, өгсөн мэдүүлэхээсээ өмнө тэр иргэдээсээ илүү их мэдээлэл, санаа бодлыг нь авдаг, тусгадаг боловсронгуй болгох санаа юм байна лээ. Тэгэхээр Х.Тэмүүжин сайдтай ярьж байгаа Хуулийн тухай хууль гэхээсээ илүү яг тодорхойгоор хуулийг тэр санаачлах, боловсруулах, өргөн мэдүүлэх тэгээд хэрэгжүүлэхтэй ч холбоотой бодлогууд бол байгаа юм байна лээ л дээ. Тэгж томъёолох юм бол тэр томъёоллоор авч болох л байх. Уг нь Хууль зүйн байнгын хороон дээр яригдах асуудал болохоор, зүгээр Засгийн газар дээр тайлбарлаж байгаа санаа нь бол Х.Тэмүүжин сайдын санаа зөв санаа юм байна лээ. Томъёолол нь жаахан хуулийн тухай хууль гэхээр хүнд ойлгомжгүй байж магадгүй тийм л санаа юм байна лээ шүү. 
Г.Баярсайхан: - Өөр асуулттай гишүүн байна уу? Асуулт байхгүй бол асуултаа тасалъя. Санал хэлэх гишүүн байна уу? За О.Баасанхүү гишүүн, Х.Баттулга гишүүн, С.Дэмбэрэл гишүүн. О.Баасанхүү гишүүн.
О.Баасанхүү: - Тэр Монгол Улсын Үндсэн хуульд нийцүүлж бүх хууль гардаг. Тэгэхээр тэр саналын томъёоллоор сая ойлголцсон гэж би бодож байна. Тэр юу вэ гэхээр нэр томъёоны хувьд ер нь энэ Засгийн газрын хөтөлбөрийг харахаар найруулга, нэр томъёо дээр нь нэлээн сайн ажиллах шаардлагатай харагдаад байгаа байхгүй юу. Ялангуяа тэр өчигдөр Их Хурал дээр яриад байгаа тунхагийн шинжтэй байна, эргээд хариуцлага тоочъё гэхээр баригдах зүйл байхгүй байна гэсэн нь бас үнэний ортой. Яагаад гэвэл шинэчлэл гэдэг үг хэлчихээр шинэчлэгдсэн биш харин өмнө нь ямар байсан вэ гэдгийг одоо яаж өөрчлөх гэж байгаа вэ гэдгээр шинэчлэлт болно шүү дээ тийм байна. Тэгээд хоёрдугаарт нь тэр улс төрийн намын хариуцлага гэдэг бол уг нь байх ёстой шүү, байх ёсгүй биш байх ёстой. Харин Дээд шүүхийн үүргийг биелүүлнэ гэсэн биш харин улс төрийн намын тухай хуулийг баталж боловсронгуй болгоё тийм байх юм бололцоо. Би ард түмэн болон  бусад хүмүүс бүгд яриад байгаа шүү дээ улс төрийн намын өмчийн асуудал яах юм, улс төрийн намын амлалтын асуудлыг яах юм гээд янз бүрийн зүйлүүд яваад байгаа. Тийм учраас энэ бүгдийг бол зүгээр улс төрийн намын тухай хуулийг Засгийн газар хөтөлбөртөө оруулж санаачилж, дэмжиж оруулна гэсэн томъёолол байвал зүгээр юм уу гэж. Тэр хуулийн тухай хууль гэж үг ерөөсөө дэлхийн жишигт байхгүй. Энийг чинь ард түмэн харж байна л даа шоолж байгаа шүү дээ. Яагаад гэвэл Үндсэн хуульд нийцэж бүх хууль гарна. Харин хуулийг боловсронгуй болгоход анхаарал тавьж ажиллана гэвэл энэ чинь байж болж байгаа юм. Ийм л 2 зүйл хэлэх гэсэн юм. Тэгээд Засгийн газар, ганц зүйл хэлэх гэсэн юм. Энэ Засгийн газар үнэ буулгана гэдэг дээр маш сайн анхаармаар байна. Энэ чинь одоо амьдрал хүнд байна, махны, талхны, гурилын, бензиний үнэ одоо энийг ерөөсөө хатуу баримаар байна. Энэ дээр ямар бодлого барьж явах ёстой юм 1000 төгрөгөөр мах буухгүй шүү, 1000 төгрөгөөр буудаг мах байхгүй, миний ойлгож байгаагаар 50 хувь буулгамаар байна. 10000 төгрөгөөр мах авч байгаа бол 5000, 4000, 3000 төгрөгөөр мах авмаар байна шүү дээ. Тэрний зөрүүг нь ямар бодлогоор хийх ёстой юм бэ энийгээ бас та бүхэн бодоорой гэж хэлэх гэсэн юм. 
Г.Баярсайхан: - За Х.Баттулга сайд та саналаа хэлнэ үү? 
Х.Баттулга: - Засгийн газрын 2012-2016 оны үйл ажиллагааны хөтөлбөр батлах тухай өчигдөр нөгөө гишүүдээс санал гараад байсан юм. Тэгээд саналын зөрүүтэй санал дээр томъёолол гээд ийм саналын томъёолол оруулах гээд байгаа юм. Улсын Их  Хурал, Засгийн газраас баталж гаргасан шинэ бүтээн байгуулалт, төмөр замын бодлого, төрөөс малчдын талаар баримтлах бодлого, монгол мал, хүнсний аюулгүй байдал, үйлдвэржилт хөдөө аж ахуйн бирж төсөл хөтөлбөрүүдийн хэрэгжилтийг эрчимжүүлнэ гэж нэмж тусгамаар байгаа юм. Яг энэ мөрийн хөтөлбөр дээр бол ороогүй байна. Тэгээд энэ тараасан материалын 3 дугаар хуудсан дээр Хүнс, хөдөө аж ахуйн үйлдвэрийн салбарыг бие даасан, цөөн орноос хамааралгүй болгох, анхаарч, өрсөлдөх чадварыг бэхжүүлнэ гэдгийн доор нь хүнстэй холбоотой асуудал
Г.Баярсайхан: - Х.Баттулга сайд аа, эхлээд гишүүдийн саналыг сонсчихоод таны ирсэн зарчмын зөрүүтэй саналыг хураалгана. Санал хураалгана шүү дээ одоо. За С.Дэмбэрэл  гишүүн.
С.Дэмбэрэл: - Энд Засгийн газрын 3 гишүүн байна. Ерөнхийдөө мөрийн хөтөлбөрийн талаар харахад өчигдрийн яриад байсан тэр юмнууд аягүй, өөрчлөх шаардлагатай зүйлүүд байгаа юм. Яаж боловсруулаад байна гээд хараад байсан чинь энэ кабинетын зарчмаар яриад тэгээд ганц хоёр хүн дээр очоод тэр хүмүүсийнх нь баримталж байгаа зарчим болохоор товч бай гэсэн зарчим. Гэтэл товч бай гэдэг маань товч тунхаглал биш байхгүй юу. Аль мөрийн хөтөлбөр дээр юуг, яаж хийх вэ гэдэг л хандлага байдаг. Тэгэхээр энэ талаас нь бодож жишээлбэл олон юм өөрчлөх шаардлагатай байна. Ганц хоёрхон жишээ хэлье. Мөрийн хөтөлбөрт ингэж байна л даа. Дараах шинэчлэлийг хэрэгжүүлнэ гээд жишээлбэл барилгын материал эх орондоо үйлдвэрлэдэг бол гэдэг чинь шинэчлэл биш. Барилгын салбарын зорилго. Тэгээд энэ яахаараа шинэчлэлийн бодлого руу орчихдог юм. Экспортын нэг цонхны бодлого хэрэгжүүлнэ гээд байгаа юм энэ бас шинэчлэл биш. Энэ чинь ар талдаа орчихсон гэхдээ нөгөө уул уурхайн салбарын юун дээр орчихсон байгаа байхгүй юу. Тэгэхээр энэ шинэчлэл биш. Гэтэл шинэчлэл хийх юмнуудаа тавихгүй байгаа байхгүй юу. Хилийн боомтын шинэчлэл хийнэ гэж байгаа юм. Угаасаа энэ чиглэлийн яаман дээр Монгол Улс нэг цонхыг гэж биш гадаад худалдааны, тээвэр худалдаа логистик хөнгөвчлөх, гадаад худалдааны цахим нэг цонхны үндэсний хөтөлбөр гээд Үндэсний хороотойгоо байгуулагдчихсан байгаа энийг хэрэгжүүлэх л асуудал энэ шинэчлэл биш. Дээр нь зээлийг хүүг бууруулж нэг оронтой тоонд шилжүүлнэ гэж байгаа юм. Зүгээр  нь бол эцсийн зорилтын хүсч байгаа зүйлийг хэлж байгаа юм. Гэтэл зээлийн хүүг яаж бууруулах юм бэ гэхээр ар талын заалтууд нь байхгүй. Яг яаж бууруулах юм олон жил ярьсан шүү дээ. Иймэрхүү юмнууд тэртээ тэргүй Эдийн засгийн хороон дээр яригдах байх. Би зүгээр ерөнхий санаагаа ингэж хэлэх гэсэн юм. Миний зарчмын зөрүүтэй 5 санал бол Х.Баттулга гишүүн шиг томъёолоод өгчихсөн байгаа. Тэрийг бас та бүхэн дэмжээрэй гэж хүсч байна. За баярлалаа.
Г.Баярсайхан: - Б.Гарамгайбаатар гишүүн.
Б.Гарамгайбаатар: - За баярлалаа. Тэгэхээр Засгийн газрын мөрийн хөтөлбөрийг бол мэдээж хэрэг эвсэлд нэгдэж орсон намууд өөр өөрсдийнхөө мөрийн хөтөлбөрүүдээс тусгачихсан байгаа. Тэгэхээр энэ мөрийн хөтөлбөрт Засгийн газрын гишүүд ажилласан гэж ингэж ойлгож байгаа. Тийм учраас намуудын мөрийн хөтөлбөр үндсэндээ тусгагдсан учраас энэ мөрийн хөтөлбөр бол ерөнхий мөрийн хөтөлбөр байх ёстой гэж ингэж  би бол ойлгож байна. Энэ мөрийн хөтөлбөрийг цааш нь тухайн жил жилдээ Засгийн газар задлаад үндсэн гол тоо баримтуудаа тусгаад явах нь байх ёстой асуудал гэж ингэж үзэж байгаа юм. Тийм учраас мөрийн хөтөлбөрийг ерөнхийд нь бид нар дэмжээд явуулах нь илүү үр дүнтэй гэж ингэж бодож байна. Яагаад гэвэл 3 намын үндсэн санаанууд бол энэ мөрийн хөтөлбөрт орчихсон байгаа гэж .
Г.Баярсайхан: - За гишүүд саналаа бичгээр өгсөн байгаа. Энэ саналыг би та бүхэнд уншиж өгье. Тэгээд бүгдээрээ энэ санал дээр санал хураая. Х.Баттулга сайдын томъёолол, зарчмын зөрүүтэй санал.

Улсын Их Хурал, Засгийн газраас баталж гаргасан шинэ бүтээн байгуулалт, төмөр замын бодлого, төрөөс  малчдын талаар баримтлах бодлого, монгол мал, хүнсний аюулгүй байдал, үйлдвэржүүлэлт, хөдөө аж ахуйн бирж зэрэг төсөл хөтөлбөрүүдийн хэрэгжилтийг эрчимжүүлнэ гэж нэмэх, тусгах гэж байна.

Саналыг дэмжиж байгаа гишүүд гараа өргөнө үү?

8-аас 7.

За санал дэмжигдлээ. За С.Дэмбэрэл гишүүний гаргасан санал байна. Аюулгүй орчинтой монгол хүн гэсэн 4 дүгээр бүлгийн үйл ажиллагааны хэсэгт Байгаль орчинд ээлтэй технологи, цэвэр үйлдвэрлэл, ногоон хэрэглээг урамшуулах замаар бага нүүрстөрөгч бүхий нийгэмд шилжих ногоон хөгжлийн бодлого хэрэгжүүлэх, эхлэх гэж нэмэх санал хураая.

8-аас 7.

Дараагийн санал. Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт Био аюулгүй байдлын өндөр зэрэглэлийн лаборатори байгуулж, эрсдэлийн үнэлгээ, хяналтыг сайжруулна гэж нэмэх; дэмжиж байгаа гишүүд гараа өргөнө үү?

8-аас 7.

Дараагийн санал дурдъя. Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт Ойжуулах, ногоон хэрэм байгуулах, шинжлэх ухаан технологийн шийдлийг боловсронгуй болгож, 30000 га-аас доошгүй талбайг ойжуулна гэж нэмж тусгах; дэмжиж байгаа гишүүд гараа өргөнө үү?

8-аас 8.

С.Дэмбэрэл гишүүний дараагийн санал.  Аюулгүй орчинтой монгол  хүн гэсэн 4 дүгээр бүлгийн үйл ажиллагааны хэсэгт Орчны бохирдол, доройтол, агаар мандлын гаралтай аюултай үзэгдлээс сэрэмжлүүлэх чадавхийг нэмэгдүүлнэ гэж нэмэх; дэмжиж байгаа гишүүд гараа өргөнө үү?

8-аас 8.
О.Баасанхүү гишүүний санал байна. Хуулийн тухай хууль батлах зэрэг хэсгийг хасч, Хууль тогтоомжийг боловсронгуй шинжлэх ухаанч байдлаар батлагдах асуудалд анхаарал тавьж, хэрэгжилтэд хяналт тавина; дэмжиж байгаа гишүүд гараа өргөнө үү?

8-аас 7.

За О.Баасанхүү гишүүний дараагийн саналыг уншъя. Улс төрийн намын хариуцлага, Улс төрийн намын тухай хуулийг шинэчлэн батлуулах байдлаар хариуцлагыг дээшлүүлэх; 

8-аас 6.

С.Дэмбэрэл гишүүний нэг  санал байна. Органик хөдөө аж ахуйг эрчимжүүлэх, эдийн засаг, санхүү, банкны тааламжтай нөхцөлийг бүрдүүлж, Органик монгол үндэсний хөтөлбөр батлуулж эрчимжүүлнэ; дэмжиж байгаа гишүүд гараа өргөнө үү?

8-аас 7.

За тогтоол гаргаад Төрийн байгуулалтын байнгын хороонд хүргүүлье. 2 дахь асуудалдаа оръё.
Хоёр. Ургац хураалтын бэлтгэл ажил, үр тарианы агуулах савны хүрэлцээ хангамж, цаг үеийн байдлаар Үйлдвэр, хөдөө аж ахуйн сайдын мэдээлэл сонсох  
Мэдээллийг Х.Баттулга сайд хийнэ. Хөөе гишүүдээ Л.Болд сайд аа, О.Баасанхүү гишүүнээ та одоо тэгээд хэнд мэдээлэл хийх юм бэ? За мэдээллээ хийе. 
Х.Баттулга: - Байгаль орчин, хүнс, хөдөө аж ахуйн байнгын хорооны эрхэм гишүүд ээ, энэ сарын эхний байдлаар ургац тогтоолоор улсын хэмжээнд нийтдээ 468,8 мянган тонн буудай, 208,9 мянган тонн төмс, 99,4 мянган тонн хүнсний ногоо, 28,6 мянган тонн тосны ургамал, 30,8 мянган малын тэжээлийн ургамал тус тус хураан авахаар тогтоогдсон байна. Өнөөдрийн байдлаар 10,4 мянган га талбайг ангилан хадаж, 2,3 мянган га талбайг шууд хураан нэгжээс 11,1 центнер буюу 2,5 мянган тонн үр тариа хураан аваад байна. Төмс, хүнсний ногооны хураалт бас нэлээн эрчимтэй явагдаж байна. 3,6 мянган га-аас 51,3 мянган тонн төмс, 2,2  мянган га-аас 30,9 мянган тонн хүнсний ногоог тус тус хураан авч төмсний хураалт 22,7 хувьтай, хүнсний ногооны 31,6 хувьтай явагдаж нийслэл хотод шинэ ногооны борлуулалт хийгдээд эхэлсэн. Ургац хураалтад нийтдээ нэг 1200-аад компани ажиллахын зэрэгцээ 550 үтрэмийн машин, 200 гаруй үтрэм буудай хүлээн авах бэлтгэлээ хангаад байна. Энэ жилийн ургацаас гурил үйлдвэрлэл нийтдээ 386,4 мянган тонн буудай нийлүүлэгдэх бөгөөд үүн дээрээс тариалан эрхлэлтийг дэмжих санд хадгалагдаж буй 115,1 мянган тонн буудайг нэмж тооцох юм бол нийтдээ 501,5 мянган тонн буудайн нөөц бүрдэх юм. Хэрэгцээт гурилаа дотооддоо 100 хувь үйлдвэрлэхээр тооцоход 328,7 мянган тонн буудай хэрэглэгдэж, 170 орчим мянган тонн буудайг бол зах зээлд хадгалагдаж байна. Үүнээс 100 хүртэл мянган тонн буудайг экспортлох боломжтой гэж үзэн БНХАУ-д экспортлохоор тодорхой хүмүүс зохион байгуулалтад ороод ажиллаж байна. Өнөөдрийн байдлаар тариалан эрхлэлтийг дэмжих санд 110 мянган тонн, гурилын үйлдвэрүүдэд 240 мянган тонн, нийтдээ 350 мянган тонн буудай хадгалагдаж багтаамж бүхий 16 элеватор одоогийн байдлаар ашиглагдаж байна. Ургац хураалт, хадгалалт, борлуулалттай холбоотой ойрын хугацаанд дараах ажлуудыг онцгой анхааралдаа хандуулан ажиллана. Үүнд: 

Дотооддоо үйлдвэрлэсэн улаан буудай болон гурилыг ижил төстэй импортын бүтээгдэхүүнээс хамгаалах зорилгоор гаалийн албан татварын хувь хэмжээнд өөрчлөлт оруулах асуудлыг боловсруулж Их Хурлаар шийдвэрлүүлмээр байгаа. Мөн шинэ ургацаас агуулах элеваторын багтаамжийг үндэслэн гурилын үйлдвэрүүдэд 200 мянган тонн, Тариалан эрхлэлтийг дэмжих санд 110 орчим мянган орчим тонн буудайг нийлүүлэгдэх нөхцөлийг бүрдүүлнэ. Ургац хураалтын ажлыг 10 дугаар сард багтаан дуусгах зохион байгуулалттай арга хэмжээнүүдийг аван ийнхүү ажиллагаанууд эрчимтэй явагдаж байна. Бүтэн сайнаар бид тариалалтын талбайнуудаа яваад ирсэн. Ажил бол яг хэвийн явагдаж байна. 
Г.Баярсайхан: - За Х.Баттулга сайдын мэдээлэлд холбоотой асуух асуулттай гишүүн байна уу? Асуултын дараа санал. О.Баасанхүү гишүүн.
О.Баасанхүү: - За нэгдүгээр асуулт ийм байна. Өмнө нь хятад руу буудай импортолно барина гэж хэлээд сүүлдээ тэр чинь буудай нь шатаж, дэлбэрсэн асуудал хүртэл болсон. Энэ дээр хариуцлага байгаа юу, өмнө бас энэ асуудал өмнөх Засгийн газрын үед бас л яригдаж байсан гэдгийг би дуулсан. Хоёрдугаарт нь ер нь энэ буудай илүүдчихээд байна гэж хувьдаа ойлгоод байгаа. Энийг малчдад тэжээл маягаар юм уу тодорхой малчид руу шилжүүлэх бололцоо байдаггүй юм уу? Яагаад вэ гэхээр хэвлэл мэдээллээр эрх бүхий нөхөр тэгж ярьсан гэж дуулсан. Одоо ингээд бараг илүүдээд байвал шатааж, устгахаас өөр  аргагүй гэж тэнд бол малчид эмзэг хандаж байгаа юм байна лээ. Яагаад вэ  гэхээр ногоон толгойтой буудай бол малчдад маш сайн тэжээл болдог. Тийм учраас хэрвээ бүр болохгүй бол гэж байгаа юм энэ чинь хятад руу нийлүүлнэ гэж өмнө нь яриад байсан байж бүтэхгүй болохоор нь дэлбэлж, шатаагаад үрсэн шиг энэ удаа ямар нэгэн тийм асуудал гарахгүй гэсэн баталгаа байгаа юу?
Х.Баттулга: - Нэгдүгээрт тэр малын тэжээл, буудай 2 шал өөр бүтээгдэхүүн. Малын тэжээл тусдаа байдаг. Тэр экспортлох гээд бараагүй энэ тэр гэсэн байхгүй. Экспортлох юм одоо л яригдаж байгаа. Энэ чинь тэр хорио цээр 2 улсын Засгийн газар гээд аягүй их асуудлууд болдог. Тэр дэлбэрсэн экспортолж чадахгүй болохоороо дэлбэрсэн гэдэг юм бол худлаа. Хэвлэл мэдээллээ зөв сонсож байж ярьж байхгүй бол болохгүй шүү. Яагаад гэвэл тэр Дарханы хуучин элеваторд хадгалагдаж байсан 35 мянган тонн ч билүү бага зэргийн буудай ашиглалтын нөхцөл, горим алдагдсанаас болоод доороосоо шатаад хуучин элеватор нь дэлбэрсэн юм байна лээ. Түүнтэй мэдээж хариуцлага тооцно энэ тал дээр манай яамнаас бол бид нар түрүүчийн хагас бүтэн сайнд өөрсдөө нүдээрээ үзээд ирсэн. Экспортлох юм гэдэг бол одооноос яригдаж байгаа. Ийм байж байгаа. Малын тэжээл бол тусдаа байдаг, тэрнээс биш экспортлох гээд болохгүй болохоор нь тариагаа мал руу өгдөг юм байхгүй. Энэ дээр тодруулах юм байвал манайхан хэлж өгөөч.
Г.Баярсайхан: - За тодруулах юм байна уу? 
Х.Золжаргал: - Тэр Дарханд хадгалагдаж байсан улаан буудайнаас 8000 орчим тонн буудай хадгалалтын горим алдсанаас болоод чанар нь алдагдсан байгаа. Үүнийг бол харин арай өөрөөр тайлбарлаад байгаа. Яам тухайн хадгалж байсан ААН-ийг шүүхэд өгчихсөн байгаа. Шүүх дээр энэ асуудал шийдэгдэнэ. 
Г.Баярсайхан: - За Л.Эрдэнэчимэг гишүүн.
Л.Эрдэнэчимэг: - Энэ мэдээлэл дээрээс би нэг мэдээллийг олж харахгүй байна. Энэ нь энэ жилийн энэ 481 мянган тонн үр тариа гээд энэ бүх тоо мэдээллүүд өнгөрсөн онтой харьцуулахад хэдэн хувиар өссөн юм болоо. Мэдээж өссөн байж таараа гэж харагдаад байна л даа. Хоёрдугаарт өнгөрсөн жил буудайгаа экспортолж чадсан юм болов уу? Саяын мэдээллээс харахад бол чадаагүй, энэ жил экспортолж эхлэх гэж байгаа юм байна гэж харагдаж байна. Хэрвээ экспортлох ажиллагаа маань үнэхээр бүтэхгүй болчихвол илүү гарсан буудайгаа яах вэ? Гуравдугаарт төмс 208,9 мянган тонн төмс хурааж авсан бол энэ нь Монголын хэрэгцээний хэдэн хувь юм болоо. Илүү гарч байгаа юм болов уу, дутаж байгаа юм болов уу? Хэрвээ төмснийхөө хэрэгцээг 100 хувь хангаж чадна гэхийн бол энэ хятадын төмсийг орлох тал дээр зөвхөн буудай биш төмсний гаалийн албан татварын хувь хэмжээнд нэмэлт өөрчлөлт оруулах талаар тийм бодлого байна уу? Яагаад гэхээр төмсийг 100 хувь өөрсдөө хангана гэдэг маань хүнсний аюулгүй байдалд бол маш том алхам болох юм.
Х.Баттулга: - За үнэхээр санал нэг байгаа юм. Түрүүн энэ танилцуулга дотор бид нар ингэсэн байгаа. Яаралтай шийдвэрлэх 3 асуудал байна гээд. Энэ дээр бол дотооддоо үйлдвэрлэсэн улаан буудай болон гурилыг ижил төстэй импортын бүтээгдэхүүнээс хамгаалах зорилгоор гаалийн албан татварын хэмжээнд өөрчлөлт оруулах асуудлыг боловсруулна гэж орсон байгаа. Энэ дээр өөрийн чинь санал бол төмсийг гэж оруулъя гэсэн юм хэлж байна тийм ээ? Одоо бол 100 хувь бид нар хангах зорилготойгоор сүүлийн 2, 3 жил ажиллаад 100 хувиар хангадаг болсон юм байна лээ. Зүгээр бас төмсийг экспортлох хэмжээний юм яригдаад эхэлчихсэн байж байгаа. Тийм учраас энэ урдаас орж ирж байгаа төмс дээр бол гаалийн асуудал тавих нь бол энэ тариа, улаан буудай гэдэгтэйгээ хамт нэмээд оруулчихъя гэсэн саналыг хүлээж авч байгаа. За тэр экспортлох ажлаа бол би түрүүн хэлсэн энэ жилээс эрчимтэй яригдаад эхэлж байгаа. Энэ бол тийм амар биш. Янз бүрийн аргачлалууд байгаа. Уулзалтууд хийгээд байсан тийм учраас яах вэ, энэ дээр  хадгалчихдаг л даа. 1, 2 жил хадгалах бол буудайны асуудал дээр бол асуудал биш. Онцгой байдлаас хадгалах сав энэ тэр байдаг юм. Урд нь чинь бид нар байхгүйн зовлон байсан бол одоо байгаагийн зовлон гараад ирж байгаа байхгүй юу. Энэ дээр бид нар арга хэмжээ авч тухайн үед нь Байнгын хороон дээр мэдээлэл хийгээд явчихна.
Г.Баярсайхан: - За би бас асуулт байна сайдаас. Яах аргагүй “Атарын III аян” үр дүнгээ өгсөн. Социализмын үед өндөр ургац авдаг байсан энэ амжилтаа бид дахиад эвдээд явж байна. Хамгийн гол нь асар их хөрөнгө зарж бид энэ ургац хурааж аваад эргүүлээд түүнийгээ иргэддээ хүртээхдээ энэ замдаа алдаа дутагдал гараад байна л даа. Тэгээд сая тэр Дарханд элеваторд хадгалж байгаа буудай горим алдагдаж дэлбэрч ийм асуудал гарсан юм байна лээ. Тэгээд мэдээж хариуцлагын асуудал ярих нь зүйтэй байх, байх ч ёстой. Хамгийн гол нь та бүхний мэдээллийг харж байхад Монгол Улсад өнөөгийн байдлаар чанарын шаардлага хангасан орчин үеийн техник элеватор буудай хадгалах сав байдаг юм байна лээ л дээ. Заавал одоо яагаад тийм чанар нь муудсан, техникийн шаардлага хангахгүй тийм элеваторд тэр буудайг хадгалсан юм бэ? Миний мэдэхийн тэр маш олон жижиг элеваторууд барьж ААН-үүдэд тарааж өгсөн юм байна лээ. Худалдаж авсан юм байна лээ тийм ээ? Энэ чанарын шаардлага хангах техникийн бэлэн байдал гэж хэлэх үү? ийм элеваторын асуудал яримаар байна. Эдгээр чанарын шаардлага хангаж байгаа бусад ААН-үүдийн элеваторт яагаад одоо ижил тэгш хуваарилж болдоггүй юм бэ? Эсвэл одоо  улс төржих шалтгаан байгаад байсан юм уу? Өмнөх Их  Хурал дээр. 
Х.Золжаргал: - Тариаланг дэмжих санд бол 110 мянган тонн улаан буудай хадгалах чанарын шаардлага хангасан элеватор ажиллаж байгаа. Алтан тариа компанид бол Сэлэнгэд 65 мянга, Улаанбаатарт 110 мянга. Дархан дээр бол хуучин Дарханы гурилын үйлдвэрийн элеваторд бид хадгалуулсан. Бас Дарханыхаа хэсэгт бол бас тодорхой хэмжээгээр чанарын шаардлага хангасан энэ улаан буудайг 2009 онд бид хадгалуулсан. Энэ дээр бол элеваторын бункеруудын нэг элеватор дээр харин сэлгэлтийн горим нь байнга буудайг дээш доош нь сэлгэж байх сэлгэлтийнх  нь юм нь эвдэрсэн учраас сэлгэхгүйгээс болоод доороосоо чийг нь ихдэж шатсан тийм юу гарсан.
Г.Баярсайхан: - Одоо энэ 170 мянган тонн буудай бид илүү хурааж авах юм байна лээ шүү дээ хэрэгцээнээс. Үүнийг бүрэн хамруулж чадах уу?
Х.Золжаргал: - Үүнийг одоо бол манай том гурилын үйлдвэрүүдийн элеватор үндсэндээ хоосон байгаа. Тэгэхээр үүнийг бол 240 мянган тонн улаан буудай гурилын үйлдвэрүүд хурааж авна. Одоогийн байдлаар манай тариаланг дэмжих сангийн элеваторууд бас үндсэндээ бид Булганыхаас бусдыг нь хоослоод, үндсэндээ хурааж авахаар бэлдэж байна. Угтаалд бас шинээр 36 мянган тоннын Угтаалын дутуу баригдаад орхисон элеваторыг 10 дугаар сарын 15-ны ашиглалтад оруулах гэж байгаа. Тэгэхээр энийг бол бид иж бүрэн шийдэх бололцоо бүрдчихэж байгаа юм. 
Г.Баярсайхан: - Өнгөрсөн жилийн хадгалагдаж байгаа илүү гарсан гэж хэлэх үү дээ энэ буудайгаа цаашид яаж ашиглах вэ? 
Х.Золжаргал: - Өнгөрсөн жилийн улаан буудайг энэ жилийн тодорхой ургацтай нийлүүлээд бид нар яг ургацаа хурааж аваад балансаа бүрэн дуусгасны дараа экспортод гарахаар ажиллаж байгаа.
Г.Баярсайхан: - Л.Болд гишүүн, Б.Гарамгайбаатар гишүүн асуух асуулт ургац хураалтын байдалтай холбогдуулж? За С.Дэмбэрэл гишүүн.
С.Дэмбэрэл: - За би саналаа л шууд хэлчихье. Нэгдүгээрт тэр нэг импортын ажил төстэй бүтээгдэхүүнээс хамгаалах гээд тийм заалт байгаа шүү дээ. Ер нь бол Гааль тарифын зөвлөл гэж байдаг юм. Гааль тарифын зөвлөлийг одоо яг энэ ихэнх тохиолдолд голцуу л хүнсний, хөнгөн үйлдвэрийн ч гэдэг юм уу ийм асуудал дээр ярьдаг л даа. Тэр нь харьяаллын хувьд бол Сангийн яаманд харьяалагдаад ингээд байдаг. Тэгэхээр нөгөө саяын оруулж ирж байгаа асуудал чинь байнга л үүнийг нэмье, үүнийг хамгаалъя. Гэтэл Гааль тарифын зөвлөлийг уг нь энэ яамны гол үүрэгтэйгээр ингээд гурил болон дотоодод үйлдвэрлэж байгаа бусад бүтээгдэхүүнийг шуурхай, цаг үед нь хамгаалах асуудлаар бол их уян хатан оновчтой шийдэл гаргаад явах бололцоотой. Энэ талаар Х.Баттулга сайдыг бас Засгийн газрынхаа хэмжээнд үүнийгээ яриач Гааль тарифынхаа зөвлөлийг шинэчлээд ажиллуулах ёстой гэсэн нэгдүгээр ийм санал.

Хоёрдугаарт буудайн экспортын хувьд бол өнөөдөр мах, гурилын үнэ дотоодын зах зээл дээр харьцангуй өндөр, хүмүүсийн хэрэглээ байгаа, зах зээл дээр ерөнхийдөө бол хүмүүсийн эрэлт их өндөр байгаа тохиолдолд хамгийн гол энэ чинь өөрөө гол стратегийн бүтээгдэхүүн. Энэ тохиолдолд экспортлохоос гадна жишээлбэл нийгмийн халамж шаардсан газруудад тухайлбал хүүхдийн цэцэрлэгүүдэд гурилыг тусгай үнээр, буудайгаас тодорхой хэсэг нь гурилын үйлдвэрүүдэд цэцэрлэг, ясли, сургуулиудын гурилын хэрэгцээг нь хангах дотоодын механизмыг бий болгох энэ өгөөж нь хамаагүй дээр нэгдүгээрт. Хоёрдугаарт экспортын хувьд жишээлбэл одоо манай зарим компаниуд Эрээн рүү бууз экспортлох гээд ноднин жил 4 тонн, энэ жил 6 тонныг аваад явлаа л даа. Улаан буудайгаас гурил хийгээд гурилаас бууз хийгээд ингээд өртөг нэмэгдүүлээд нэмэгдсэн өртөг бүтээгээд бууз гэдэг нэмэгдсэн өртөг бүтээсэн бүтээгдэхүүнийг  гаргах гэж ядаад байна. Энэ тал дээр бас экспортынхоо юун дээр үүнийг анхаарч үзнэ үү. Өөрөөр хэлбэл монгол улс буузаа экспортолдог болъё, түүний зах зээл нээгдэж болж байна. Үүнийг бол төрийн зүгээс, яамны зүгээс бодлогоор дэмжээд өгчихвөл сайн байна гэсэн хоёр дахь санал. Гуравдугаар санал нь энэ манай улаан буудайны чанар яг стандарт гэхэд одоо энэ бодит амьдрал дээр Х.Баттулга сайд сайн мэдэх байх. Энэ Оросын гурил сайжруулж байж гурилаа хийж байгаа шүү дээ. Энэ талаас бодож гурилын чанар дээр цаашдаа онцгой анхаарч аль болохоор Монголын гурил өөрөө чанартай байх энэ орчин нөхцөлийг нь бүрдүүлэх талаар энэ талаар тэр улаан буудай үйлдвэрлэгч нарт тодорхой хэмжээний Тариалан эрхлэлтийн сан дээр чанарыг дэмжсэн хөшүүрэг хийж өгвөл Засгийн газрын мөрийн хөтөлбөрт Тариалан эрхлэлтийн санг арай илүү зах зээлийн баримжаатай болгох тийм бүтэц оруулж ирчихсэн байгаа тийм ээ? Түүнийхээ бүтэц дотор нөгөө чанарыг онцгой анхаарсан, ингэж байж зөвхөн тооны хэмжээнд биш чанартай илүү  анхаарч, чанарт илүү анхаарсан компаниуд нь илүү хождог байх системийг бүрдүүлээсэй энэ чиглэлээс  нь санал хэлж байгаа юм баярлалаа.
Г.Баярсайхан: - Санал байна О.Баасанхүү гишүүн.
О.Баасанхүү: - Би ийм юм хэлэх гэсэн  юм. Малыг зөвхөн өвсөөр тэжээдэггүй юм л даа. Малыг бас төмсөөр тэжээж болно, малыг улаан буудайгаар тэжээж болно, малыг тэжээж болох ямар л юм байна тэжээнэ гэж. Анх удаагаа гэж ярихаар анх удаа болчихдог юм биш. Энэ гадаад руу гаргая гээд Тариалан эрхлэх сангийнхан чинь анх энэ буудайг анх удаа гаргана гээд миний санаж байгаагаар яриад тэгээд тэр нь бүтэхгүй болоод буудай нь илүүдээд тэгээд Дархан гэдэг юм уу хаа байгаа газраа саванд овоолоод, овоолсноосоо болоод нөгөөдөх нь шатсан байхгүй юу. Одоо миний санал тавиад байгаа зүйл нь өнөө маргаашгүй ингээд буудайг хурааж аваад илүүдээд, илүүдсэн зүйлээ дахиад Хятад руу гаргана гээд за яах вэ, гаалийн асуудлыг бид нар шийдээд өглөө гэхэд шууд очоод ингээд бэлэн болоод аваад явах нь хэр үнэмшилтэй сонсогдож байгаа юм би мэдэхгүй байгаа юм. Тэр утгаараа миний түрүүний асуулт бол энгийн асуулт байсан. Илүүдээд байгаа бол битгий шатаачихаарай, илүүдээд байгаа бол тэрийг чинь малчдад өгчихөөрэй, нөгөө нэг харамчийн нүдэнд бирд гэдэг шиг өнөөдөр тэгж битгий тийм ээ
Х.Баттулга: - Асуултад чинь хариулж байхад гараад явчихсан шүү дээ.
О.Баасанхүү: - Та нар эхлээд Тариалан эрхлэх сангийнхандаа хариуцлагаа эхлээд тооцчихоод дараа нь үүнийгээ ярь л даа.
Х.Баттулга: - Хариуцлага тооцно, тооцох гээд тэнд хүмүүс шалгадаг газраар явж байгаа.
О.Баасанхүү: - Та нар Тариалан эрхлэх сангийнхан чинь Дархан руу шүүхэд нэхэмжлэл гаргана гэж хадгалсан байгууллага буруугүй. Хадгалуулсан байгууллага буруутай гэдгийг нь та нар шийдээч гэж.
Х.Баттулга: - Хадгалсан байгууллага нь буруутай горим алдагдсан байгаа.
О.Баасанхүү: - Хадгалсан байгууллага буруутай буруугүй нь яахав, тэр хуулийн асуудал, та нар хадгалуулсан байгууллагаа өнөөдөр эхлээд хариуцлага тооцчихоод энд орж ирээд яриач гэж би хэлэх гээд байхгүй юу.
Х.Баттулга: - Хэвлэл мэдээлэл байж байхад өөрөө сургаар ийм юм битгий яриа.
О.Баасанхүү: - Сураг биш би бодитой юм яриад байна шүү дээ. 
Х.Баттулга: - Буудайгаа экспортолж чадахгүй хурааж байгаад аваачаад шатааж байхаар аваачаад малчдад өг гэж юу яриад байгаа юм бэ? Ийм юм байхгүй шүү дээ.
О.Баасанхүү: - Өмнөх нь яагаад овоорсон бэ гэдэг дээр би хариуцлага нэхээд байна шүү дээ. 
Х.Баттулга: - Горим алдагдсан элеватор аваачаад хадгалчихсан юм байна лээ. 
О.Баасанхүү: - Тэр яагаад хадгалсан юм? Тэгвэл яагаад ард түмэнд өгөөгүй юм.
Х.Баттулга: - Би тэр үед нь байгаагүй. 
О.Баасанхүү: - Яагаад вэ гэвэл Тариалан эрхлэх сангийнхан чинь хятад руу гаргана гэж хадгалж овоолчихоод чадаагүй байхгүй юу.  
Х.Баттулга: - Хятад руу гаргах гэдэг яриа чинь тийм амар байдаггүй юм. Буудайн үнэ дэлхийн зах зээл дээр.
О.Баасанхүү: - Амар байдаггүй юм бол түүнийгээ ард түмэндээ өгчихгүй яасан юм.
Г.Баярсайхан: - За асуудал бол тодорхой байгаа юм байна хариуцлага хүлээгдэх асуудал бол хүлээгдэх ёстой.
О.Баасанхүү: - Одоо түүн шигээ овоолоод тавьчихаад түүнийгээ хятад руу гэж ярьж байгаа зүйл чинь хариуцлагагүй яриа сонсогдоод байгаа байхгүй. Өөрөөр хэлбэл өмнөх жил яагаад овоорсон бэ гэвэл хятад руу гаргана гээд л овоорсон байхгүй юу. Тэгээд овоорсноосоо болоод хадгалах сав олдохгүй учраас горимын алдагдалтай тэр  газар чинь аваачаад тэндээ овоороод шахсан юм. Одоо түүн дээр дахиад ийм алдаа гаргахгүйн төлөө санаа зовж ярьж байгаа юм. Хэрвээ тиймэрхүү овоороод байх юм бол тэрийг малчдад ч байдаг юм уу өгөөрэй гэж хэлж байгаа юм.
Х.Баттулга: - Хариулж байхад өөрөө яагаад гараад явчихаж байгаа юм. Өөрөө сая хариулж байхад гараад явчихсан шүү дээ.
О.Баасанхүү: - Би хариулж байхад гарч яваагүй. Би сонссон юм.
Г.Баярсайхан: - О.Баасанхүү гишүүнээ таны асуултад хариулсан юм.
О.Баасанхүү: - Тэрийг чинь би сонссон шүү дээ. Сонсоод одоо саналаа хэлж байгаа юм.  

Г.Баярсайхан: - Таны цаг болж байна. Л.Эрдэнэчимэг гишүүн.
Л.Эрдэнэчимэг: - За би өөрөө бас Мал аж ахуйн эрдэм шинжилгээний хүрээлэнд эрдэм шинжилгээний ажилтнаар ажиллаж байсан хүн. Тэгээд ер нь бол манай монгол улс нүүдлийн мал аж ахуй зонхилсон аж ахуйтай, нүүдлийн мал аж ахуй дээр бол ер нь тэгээд улаан буудай идээд байдаг мал гэж би бараг сонсооч үгүй юм байна. Эрчимжсэн мал аж ахуй дээр малын тэжээлийн ургамлаар тусгайлан бэлтгэж малаа тэжээдэг. Ер нь бол өнгөрсөн жил гэхэд зудтай аймаг бараг байгаагүй шүү дээ сүүлийн 2 жилийн хугацаанд бол үнэхээр нүүдлийн мал аж ахуйд тааламжтай сайхан нөхцөл байдал байсан учраас тэр улаан буудайг малчдад хүргэж өгнө гэдэг нь тээврийн зардлаар шатна уу гэхээс өөр дүн авчрахгүй. Малчид тэрүүгээр малаа тэжээх ч үгүй угаасаа. Энэ бол нэг их онц асуудал биш гэж үзэж байна. Хоёрдугаарт миний гаргах гэж байгаа асуудал гэхээр төмс, хүнсний ногоог 100 хувь дотооддоо бүрэн хангаж чадах асуудал бол зөвхөн хүнсний асуудал биш эрүүл мэндийн чиглэлийн маш том асуудал. Тийм учраас энэ тал дээрээ илүү анхаарал тавьж ажиллаад ялангуяа хятадаас төмс оруулж ирэх асуудлыг 2013 онд огт байхгүй болгох хэрэгтэй байна. Энэ дээр Х.Баттулга сайдыг анхаарч ажиллах байх гэж бодож байна. 
Г.Баярсайхан: - Өөр саналтай гишүүн байна уу? Санал асуулт байхгүй байна. Тэгээд энэ мэдээлэлтэй холбогдуулж Байнгын хорооноос тогтоол гарна. Тэгээд энэ тогтоолд гишүүд саналаа хэлнэ үү гэж хэлмээр байна. Би ерөнхийдөө бас саналаа нэмээд хэлчихье гэж бодож байна. Дэлхийд хүнсний үнэ өдөр хоногоор нэмэгдэж байгаа. Хамгийн их улаан буудай нийлүүлдэг Канад, Америкийн хойд мужуудад бол гантай жил байсан ОХУ-ын зарим мужууд нь гантай тэгээд дэлхийн зах зээл дээр улаан буудайны үнэ бол асар их хурдацтай нэмэгдэж байгаа. Тэгэхээр бид бол үнэхээр энэ бурхнаас заяасан энэ сайхан цаг агаарын нөхцөлтэйгөөр бид арвин сайхан ургац хурааж авлаа. Хадгалалтын асуудал дээр манай Хүнс, хөдөө аж ахуйн яам онцгой анхаарах хэрэгтэй байна. Тэгээд удаа дараа ийм алдаа дутагдал гаргаж байгаа аж ахуй нэгжүүдэд дахиад хадгалуулах нь хэр зэрэг оновчтой байх юм гэдэг зүйлийг бас бодолцох хэрэгтэй шүү. Бид цаашид энэ илүү гарсан улаан буудайгаа экспортлох асуудлыг бол яриад ажил хэрэг болгоод явах нь зөв байх. Дан ганц экспортлох асуудлаас гадна бид бусад улс оронд НҮБ-аар дамжуулж тусламж хэлбэрээр өгөх, гэхдээ бид юмаа зүгээр өгчихгүй НҮБ-аар дамжуулахдаа улаан буудайныхаа үнийг аваад цаашаа бас тусламж хэлбэрээр өгүүлэх, үүнтэйгээ уялдаад Монгол Улсын нэр хүндийг давхар өсгөөд явах ийм бололцоо боломж байгааг анхаарах хэрэгтэй шүү баярлалаа. 

Мэдээлэл сонсож дууслаа. Байнгын хорооны хуралдаан хаасныг мэдэгдье.

